
Menaschi tecnic

Credit per la cumpra d'ina maschina

MESSADI

dalla suprastonza communala al cussegl da vischnaunca



Preziau signur president
Preziadas signuras cusseglieras
Preziai signurs cussegliers

1. Situaziun da partenza

La maschina actuala dil tip Meili VM7000 ei vegnida prida en funcziun la fin digl onn 2014. Els
davos 10 onns ha la maschina prestau entochen oz bien 5'500 uras da lavur. Igl ei ina impurtonta
maschina multifara che vegn duvrada igl entir onn per exequir las lavurs dil menaschi tecnic. Sco
giu informau tier la tractaziun dil preventiv 2025 sto la maschina existenta Meili vegnir
remplazzada muort vegliadetgna.

2. Diever dil vehichel da transport

= ulteriuras lavurs communalas e manteniment vias = luvratori - bargia da lenna

Il transporter Meili VM 7000 ei ina maschina concepida per lavurs communalas e transports da
material. lls avantatgs ein che la maschina ei sempla da manischar (hidrostat), mo ed oravontut la
ladezia da 1’800 mm, che lai tier da carrar sin nossas vias ch’ein buca carrablas cun camiun ni
transporters pli lads. La maschina sa era vegnir duvrada sin differentas sendas. Pil survetsch
d'unviern eis’ei necessari da haver ina maschina che sa carrar era atras las streglias, seigi quei a
Disla, Clavaniev, Segnas ni era el vitg da Mustér. Il menaschi tecnic basegna era pil futur ina
maschina dalla medema dimensiun. Las uras prestadas annualmein attestan la buna utilisaziun.

3. Cuosts

Ord la contabilitad da menaschi ei veseivel ch'ils cuosts da menaschi dalla maschina Meili ein
carschi cuntinuadamein ils davos onns. lls cuosts per ura secumponan ord ils cuosts fix sco
I'amortisaziun dall’investiziun, cuosts per metter sut tetg la maschina el luvratori e cuosts da
segiradas e taglia da traffic. Vitier vegnan ils cuosts variabels sco il manteniment (reparaturas,
servis, pneus) e cuosts per carburonts. Savend che la maschina duess vegnir remplazzada ei
vegniu desistiu igl onn vargau da certas expensas, autruisa fussen ils cuosts era stai igl onn 2024
pli aults:

4.

Pretensiuns futuras

Ord il diever quotidian ed ord las pretensiuns relevantas per la segirtad seresultan suandontas pretensiuns:

5.

En general medem diever e pretensiuns sco la maschina existenta (adattaziun dil cundrez da stiarner
sal existent, survir per da tuttas sorts transports, pusseivladad da pender vidlunder in carr
annex, vehichel movibel ed adattaus a nossas vias stretgas (ladezia maximala da 1'800mm,
pilotadi da 4 rodas).

Pusseivladad da luvrar cun muldas per augmentar |'efficienza dallas lavurs e buca bloccar la
maschina cun temps da spetga.

Simplificar da segirar las cargas — augmentar la segirtad per transports da tut gener.

Pil survetsch d'unviern duront il stiarner sal duei in criec possibilitar da stiarner il sal direct sin via e buca
ella neiv che vegn pli tard rumida dalla vart. Aschia sa vegnir augmentau igl effect dil sal ed era reduciu
I'emissiun dil sal pigl ambient.

Acquisiziun

L'acquisiziun ha giu liug tenor las prescripziuns d'acquisiziun per incumbensaders publics ch'ei en vigur
dapi igl 1. d'october 2022 cun la resalva ch'il credit correspondent vegn concedius entras las instanzas
cumpetentas. Per la furniziun ei la procedura libra stada d'applicar. Treis offertas ein vegnidas inoltradas.
Sper il criteri dil prezi ei era il criteri pil diever vegnius valetaus. La rangaziun dalla valetaziun seresulta sco
suonda:

1. Rang Victor Meili AG Meili M7000 Urs
2. Rang  SAGARing Garage AG  Mercedes Menz Unimog U219 (vehichel da demonstraziun)
3. Rang SAGARing Garage AG  Mercedes Menz Unimog U219 (vehichel niev)

Il plan d'investiziun 2025 cuntegn ina summa da frs. 250'000.- per la cumpra d'ina maschina
per il menaschi tecnic. Per la cumpra d’ina maschina adequata descretta basegna ei in credit
da frs. 280'000.-.

Cugl augment d'efficienza schai il prezi per l'investiziun en rama. La nova maschina vegn
prevedentamein a custar denter frs. 5.- e 10.- per l'ura utilisada dapli che la maschina existenta.
Igl augment dils cuosts per ura derivan dall’investiziun pli aulta che la maschina existenta che ei
vegnida acquistada avon bunamein 10 onns.

6. Ponderaziuns finalas

La maschina dil tip Meili M7000 Urs corrispunda il meglier allas pretensiuns tschentadas. |l
stiarnasal existent sa vegnir utilisaus vinavon, entras il sistem cun crutsch e muldas augmentein la
segirtad per transports, simplifichein ils process da lavur ed augmentein |'efficienza. Segir ina
sligiaziun cumprovada che garantescha in bein funcziunar pils proxims 10 onns.



7. Proposta
Sin fundament dallas ponderaziuns suramenziunadas
propona
la suprastonza communala al cussegl da vischnaunca:
1. da conceder in credit da frs. 280'000.- pil remplazzament dil transporter Meili VM7000.

2. da suttametter quella damonda da credit el senn dallas prescripziuns digl art. 21 lit. ¢ dalla
constituziun communala al referendum facultativ.

Suprastonza communala Disentis/Mustér

Il president: Il meinafatschenta:

René Eﬁ)p Roland Cajacob

Disentis/Mustér, ils 15 d'avrel 2025

Annexa:
. negina



